
Tarif baharu bantu pengguna kawal penggunaan tenaga 
PETALING JAYA - Penstruk-
turan tarif elektrik yang berkuat 
kuasa pada 1 Julai lalu dilaksana-
kan dengan menekankan prinsip 
keadilan, ketelusan dan kemam-
puan demi manfaa t lebih 23 juta 
pengguna di semenanjung Ma-
laysia. 

Menurut Unit Komunikasi 
Korporat Suruhanjaya Tenaga 
(ST), langkah itu dirangka se-
laras dengan mat lamat Pelan 
Hala Tuju Peralihan Tenaga Ne-
gara bagi menggalakkan rakyat 
mengamalkan penggunaan tena-

ga secara mampan dan cekap. 
"Pelaksanaan tarif baharu 

ini akan memban tu pengguna 
memahami secara lebih telus 
bagaimana wang mereka di-
belanjakan untuk memast ikan 
bekalan elektrik ber terusan . 

"Pelanggan juga akan mem-
punyai lebih kawalan te rhadap 
penggunaan dan perbelanjaan 
tenaga," katanya ketika dihu-
bungi semalam. 

Insentif Cekap Tenaga diper-
kenalkan bagi menggalakkan 
penj imatan dan memban tu 

pengguna mengurus bil dengan 
lebih berkesan. • 

"Ciri baharu kali ini merangku-
mi pecahan caj secara terperinci 
dalam bil. 

"Selain itu, caj dikenakan lebih 
adil berdasarkan kadar penggu-
naan, mereka yang guna tenaga 
elektrik dalam jumlah rendah 
akan nikmati kadar lebih murah," 
katanya. 

Penstrukturan ini dijangka 
member i impak positif kepada 
isi rumah dan perniagaan, de-
ngan mat lamat jangka panjang ke 

arah sistem bekalan tenaga nega-
ra yang lebih lestari dan berdaya 
tahan. 

Sebanyak tiga komponen uta-
ma dalam struktur tarif elektrik 
negara disemak semula susulan 
pelaksanaan tarif elektrik baha-
ru sehingga 31 Disember 2027. 

Penst rukturan itu melibatkan 
penyelarasan kadar purata tarif 
asas, pengenalan jadual tarif ba-
haru dan mekanisme pelarasan 
kos bahan api yang lebih dinamik 
dan telus. 

Katanya, perubahan tersebut 

dilaksanakan di bawah Tempoh 
Regulatori Keempat menerusi 
kerangka Incentive-Based Regu-
lation (IBR) yang diluluskan kera-
jaan, selaras dengan Seksyen 26, 
Akta Bekalan Elektrik 1990. 

"Kadar purata tarif asas 
di tetapkan pada 45.40 sen/kWj, 
sedikit lebih rendah berbanding 
45.62 sen/kWj yang d iumumkan 
Disember lalu. Ini menjadikan 
kos keseluruhan tarif elektrik 
berkurangan sehingga 19 pera tus 
berbanding tempoh terdahulu 
(RP3). 

